
 
Concello de Bueu

ACTA NÚM.  1  DO TRIBUNAL CUALIFICADOR DO PROCESO SELECTIVO PARA A COBERTURA,  EN 
QUENDA  LIBRE  E  MEDIANTE  PERSOAL  FUNCIONARIO  DE  CARREIRA,  DUNHA  VACANTE  DE 
TÉCNICO/A DE ADMINISTRACIÓN XERAL E CONTRATACIÓN PÚBLICA (A1), INCLUÍDA NA OEP 2024

Asisten:
Presidente: Jacobo Uberto Rodríguez Fernández
Vogais: Sonia Dapena Lois; Ana Ramos Ramos; e Rafael del Barrio Berbel
Secretaria: Lara Otero Díaz

En Bueu, mediante sesión telemática, sendo as 12.35 horas do día 17.12.2025, reúnese o tribunal cualificador 
do proceso selectivo para o nomeamento como persoal funcionario de carreira dun/ha TAX, segundo as bases 
aprobadas pola XGL o 18.02.2025 (CSV 4YC7LG3D6ZMQE366JPXK95LZ2) e nomeado pola R.A 2025-2157 do 
05.12.2025 (CSV 4ZALS2SHXTZWXDCMP75N6D5TD), coa asistencia das persoas precitadas. 

Ao abeiro da base 8 o tribunal queda validamente constituído.

Consonte ao disposto na base 9: 

“1.  O sistema selectivo empregado será o de oposición e desenvolverase con arranxo ao especificamente 
sinalado a continuación.

2. A oposición constará de 3 exercicios de carácter obrigatorio e eliminatorio para todas as persoas aspirantes, 
sen prexuízo da proba específica de coñecemento de lingua galega (1º exercicio da oposición), que só será 
obrigatoria para as persoas aspirantes que non teñan acreditado estar en posesión do nivel de coñecemento de 
galego requirido na base 5.f)  e na que os/as aspirantes serán cualificados como apto/a ou non apto/a. As 
persoas  aspirantes  que  non  superen  algún  dos  exercicios  obrigatorios  non  poderán  realizar  os  exercicios 
seguintes e quedarán eliminadas do proceso selectivo. Para superar o proceso selectivo e, polo tanto, optar á 
cobertura da vacante convocada, as persoas aspirantes deberán ter superado todos os exercicios da oposición 
que lle  resulten  obrigatorios.  Se non existe  ningún aspirante  que supere  a  oposición,  o  proceso selectivo 
poderase declarar deserto. Dende a total conclusión dun exercicio ata o comezo do seguinte deberá transcorrer 
un prazo mínimo de setenta e dúas horas e un máximo de corenta e cinco días naturais.

Os exercicios dos que constará a oposición serán os seguintes:

PRIMEIRO EXERCICIO: unicamente obrigatorio para as persoas aspirantes que non teñan acreditado estar en 
posesión, ou en condicións de obtelo antes do remate do prazo de presentación de instancias, do CELGA 4, ou 
equivalente [...] 

SEGUNDO EXERCICIO: Este exercicio, de carácter obrigatorio e eliminatorio para todas as persoas aspirantes, 
consistirá na resolución por escrito, nun tempo máximo dunha hora e media (90 minutos), dun cuestionario tipo 
test de 60 preguntas (e 5 de reserva). Cada pregunta contará con 4 respostas alternativas, das que só unha 
será a correcta. Por cada tres (3) respostas incorrectas descontarase unha (1) correcta. As preguntas versarán 
sobre materias comprendidas no temario do Anexo II.

As  preguntas  de  reserva  deberán  ser  contestadas  polos  aspirantes  e  utilizaranse  para  substituír  aquelas 
preguntas  do  exame inicial  que,  de  ser  o  caso,  fosen  anuladas  polo  tribunal,  previo  acordo  motivado  ao 
respecto. Neste suposto, a pregunta anulada do exame inicial terase por non formulada e será substituída pola 
primeira  pregunta  de  reserva,  e  así  sucesivamente.  O  cuestionario  será  determinado  polo  Tribunal 
inmediatamente  antes  da  súa realización.  A proba cualificarase  de  0  a  10  puntos,  debéndose obter  unha 
puntuación mínima de 5 puntos para superalo, correspondendo ao tribunal determinar o número mínimo de 
preguntas  acertadas  necesario  para  alcanzar  a  dita  puntuación,  que  non  terá  por  que  corresponderse 
necesariamente  co  50%  das  preguntas  acertadas.  [....]   [....]  As  puntuacións/cualificacións  resultantes  da 
corrección dos diferentes exercicios da fase de oposición faranse públicas no taboleiro de anuncios electrónico 

Concello de Bueu

do Concello e na web municipais. As persoas aspirantes disporán dun prazo de cinco (5) días hábiles para 
formular reclamacións/alegacións ao respecto dos resultados e cualificacións obtidos, contados a partir do día 
seguinte á súa publicación no dito taboleiro e web. Á vista das reclamacións que se presenten, e no caso de ser 
estimadas,  realizaranse as oportunas correccións nas puntuacións,  publicándose a puntuación definitiva no 
taboleiro de anuncios electrónico e páxina web municipais”. 

Respecto diso, o temario do Anexo II das bases consta de 100 temas mentres que o número de preguntas do 
segundo exercicio é de 60 máis 5 de reserva. Por tanto, necesariamente, algúns temas non serán preguntados, 
máis para garantir que o exame final é variado e inclúe unha ampla maioría do temario, os membros do tribunal 
repártense os 100 temas a razón de 20 temas para cada un, do seguinte xeito:
- Para Jacobo Uberto Rodríguez Fernández: do 50 ao 69.
- Para Sonia Dapena Lois: do 20 ao 30, do 40 ao 45 e do 47 ao 49. 
- Para Ana Ramos Ramos: do 74 ao 86; e do 94 ao 100. 
- Para Rafael del Barrio Berbel: do 1 ao 19 e o 46. 
- Para Lara Otero Díaz: do 31 ao 39; do 70 ao 73; e do 87 ao 93.

Verbo do anterior, o tribunal acorda que se reunirá ás 09.45 horas do 13.01.2026 (o día do exame) e que, para 
esa data, cada un/ha terá elaborado suficientes preguntas tipo test dos seus 20 temas, unhas máis sinxelas e 
outras máis complexas, para que poidan seleccionarse ao chou as 65 preguntas finalmente formuladas.

O tribunal acorda asemade que:
- O exame realizarase de xeito anonimizado. Para iso facilitaráselles ás persoas aspirantes un conxunto de 

adhesivos con códigos numéricos aleatorios, para que escollan un. Asemade, entregaráselles o exame (que 
poderán levarse coas súas respostas e anotacións) e outras dúas follas: unha para que cubran o seu nome 
completo, sinatura e peguen un dos adhesivos, de xeito que só nesa folla se identifica un código con cada 
persoa; e outra para que cubran as respostas que realizan ás 65 preguntas e peguen un dos adhesivos co 
código anonimizado, sen incluír o seu nome nin sinatura, só pena de anular a súa proba e obter 0 puntos. 

- O día do exame, o tribunal incorporará ao expediente os cadros de respostas anonimizados escaneados, 
asinando dixitalmente ese documento, para garantir a integridade dos exames realizados. 

- O día do exame, o tribunal fará pública a relación de respostas correctas outorgando 2 días hábiles para 
alegacións,  sen publicar  as puntuacións obtidas por cada aspirante porque os exames serán corrixidos 
nunha  sesión  posterior,  con  data  a  concretar  polo  tribunal.  Nesoutra  sesión,  o  tribunal  resolverá  as 
alegacións no seu caso presentadas e corrixirá as 60 preguntas aplicables, sexan as 60 orixinarias ou 
algunha de reserva por mor das anulacións. Realizada a corrección publicará as puntuacións, identificando 
cada nota cun/ha aspirante, outorgando 5 días hábiles para alegacións (consonte á base 9). 

- Dende o día do exame e ata o día da corrección, a secretaria gardará nun sobre pechado e lacrado con 
sinaturas as follas que inclúen o código adhesivo xunto co nome e sinatura, isto é, as follas que permiten 
identificar de quen é cada exame e, con iso trala corrección, cal é a puntuación de cada aspirante.  

A vista do que antecede, o tribunal acorda:
1. Publicar o contigo íntegro desta acta no taboleiro de edictos da sede electrónica municipal e na web, para 

o seu público coñecemento polas persoas interesadas. 
2. Convocar ao tribunal á sesión de preparación e realización do segundo exercicio (o tipo test) o vindeiro 

13.01.2026 ás 09.45 horas.
3. Recordarlle ás persoas aspirantes que o segundo exercicio terá lugar o 13.01.2026 ás 12.30 horas 

na Biblioteca municipal Torrente Ballester de Bueu (biblioteca central) e asemade, que:
 Serán convocadas en chamamento único, sendo excluída quen non compareza. 
 Serán identificadas co seu DNI/documento equivalente, que deberán portar.
 Deberán contestar no cadro de respostas anonimizado con bolígrafo de cor azul ou negra.
 O exercicio puntuarase de 0 a 10 puntos e para superalo deberán obter un mínimo de 5 puntos. O 

tribunal determinará cal é o número mínimo de acertos necesario para alcanzar os 5 puntos, que 
non ten por que corresponderse necesariamente co 50% das preguntas acertadas.

 A proba  consistirá na resolución por escrito, nun tempo máximo de 90 minutos, dun cuestionario 
tipo test de 60 preguntas (e 5 de reserva). Cada pregunta contará con 4 respostas alternativas, 

das que só unha será a correcta. Por cada tres (3) respostas incorrectas descontarase unha (1) 
correcta. As preguntas non contestadas non restarán. 

 As preguntas versarán sobre o temario do Anexo II das Bases reguladoras, que consta publicado 
no BOP núm. 57 do 27.03.2025 e que tamén poden consultar na sede electrónica do concello de 
Bueu (https://bueu.sedelectronica.gal) introducindo o CSV 4YC7LG3D6ZMQE366JPXK95LZ2.

Sen máis asuntos que tratar, levántase o acto ás 12.53 horas, ordenándose a redacción desta acta á secretaria 
que é asinada dixitalmente a través da plataforma de xestión de expedientes do concello de Bueu. 

